
ભજન સંગ્રહ
( ભાગ - 6)



	॥ विद्या-मन्दिरकी प्रार्थना ॥
सरस्‍वती नमस्तुभ्यं वरदे कामरूपिणि ।
विद्यारंभं करिष्यामि सिद्धिर्भवतु मे सदा ॥
-
अन्‍नदानं परं दानं विद्या दानम् अतः परम्।
अन्‍नेन क्षणिका तृप्‍ति: यावज्‍जीवञ्‍च विद्यया॥
-
या कुन्देन्दु तुषारहारधवला या शुभ्रवस्त्रावृता
या वीणावरदण्डमण्डितकरा या श्वेतपद्मासना।
या ब्रह्माच्युतशंकरप्रभृतिभिर्देवैः सदा वन्दिता
सा मां पातु सरस्‍वती भगवती निःशेषजाड्यापहा॥



	गजाननं भूतगणादिसेवितं कपित्थजम्बूफलचारूभक्षणम् ।
उमासुतं शोकविनाशकारकं नमामि विघ्‍नेश्वरपादपङ्‍कजम् ॥
महालक्ष्मि नमस्तुभ्यं नमस्तुभ्यं सुरेश्‍वरि ।
हरिप्रिये नमस्तुभ्यं नमस्तुभ्यं दयानिधे ॥
सरस्‍वती नमस्तुभ्यं वरदे कामरूपिणि ।
विद्यारंभं करिष्यामि सिद्धिर्भवतु मे सदा ॥

श्री गणेशाय नम:
अथ संकटनाशन गणेशस्तोत्रम्
नारद उवाच :-
प्रणम्य शिरसा देवं गौरीपुत्रं विनायकम् ।
  भक्तावासं स्मरेन्‍नित्यमायु: कामार्थ सिद्धये ॥१॥
प्रथमं वक्रतुण्डं च एकदन्‍तं द्वितीयकम् ।
  तृतीयं कृष्णपिंगाक्षं गजवक्‍त्रं चतुर्थकम् ॥२॥
लम्बोदरं पंचमं च षष्‍ठं विकटमेव च ।
  सप्‍तमं विघ्‍नाराजं च धूम्रवर्णं तथाऽष्‍टकम् ॥३॥
नवमं भालचन्द्रं च दशमं तु विनायकम् ।
  एकादशं गणपतिं, द्वादशं तु गजाननम् ॥४॥
द्वादशैतानि नामानि त्रिसंध्यं य: पठेन्‍नर: ।
  न च विघ्‍नभयं तस्य सर्व सिद्धिकरं प्रभो ॥५॥
विद्यार्थी लभते विद्यां धनार्थी लभते धनम् ।
  पुत्रार्थी लभते पुत्रान् मोक्षार्थी लभते गतिम् ॥६॥
जपेद् गणपतिस्तोत्रं षड्‍भिर्मासै: फलं लभेत् ।
  संवत्सरेण सिद्धिं च लभते नात्र संशय: ॥७॥
अष्‍टानां ब्राह्मणानाम् च लिखित्‍वा य: समर्पयेत् ।
  तस्य विद्यां भवेत्सर्वा गणेशस्य प्रसादत: ॥८॥
इति श्रीनारदपुराणे संकटनाशन गणपतिस्तोत्रं सम्पूर्णम् ॥
ૐ
गजाननं भूतगणादिसेवितं कपित्थजम्बूफलचारूभक्षणम् ।
उमासुतं शोकविनाशकारकं नमामि विघ्‍नेश्वरपादपङ्‍कजम् ॥
कल्पद्रूमं प्रणमतां जगदेकबन्धुं । सर्वत्रं संस्थितमजं गजास्य ॥
ओमाहानामकपुरे सुविराजमानं । भक्त्या प्रसन्‍नगणपं प्रणमामि नित्यम् ॥
वक्रतुंड महाकाय सू्र्यकोटि समप्रभ ।
निर्विघ्‍नं कुरूमे देव सर्व कार्येषु सर्वदा ॥
અનુક્રમ
1વિઘ્ન બધા હરનાર ગૌરીપુત્ર ગણેશ


2પહેલા સમરૂ ગણપતિ દેવા


2પ્રથમ પહેલા સમરીયે


3ગણપતિ વહેલા આવો શ્રી રામજીની ધૂનમાં


4ઓ દુનિયાનાં દુઃખ હરનારાં, તું જાતે દુઃખી કેમ થયો


5હું તો જમનાં તીરે ગઈતી રાજ


6કહું રાજા રણછોડની વાર્તા


7ચોરી ચોરી માખણ ખાઈ ગયો રે


8રાધે રાધે જપો ચલે આયેંગે બિહારી


9હરિ કેરા છે હજાર નામ


10પ્રભુ હું તો માગું એટલું આપો


11હો હો રે કાન લાગે રૂપાળો


12આવે છે રે આવે છે


13જગતમાં એક જ એવો જન્મ્યો





श्री गणेशाय नम:

 ( ખાલી પાનું )
શ્રી ગણેશાય નમઃ
વિઘ્ન બધા હરનાર ગૌરીપુત્ર ગણેશ
 TC  "વિઘ્ન બધા હરનાર ગૌરીપુત્ર ગણેશ" વિઘ્ન બધા હરનાર ગૌરીપુત્ર ગણેશ,
  સિદ્ધિ વિનાયક તારણહાર, મંગળકે કરનાર...  વિઘ્ન...
ગણનાયક પ્રથમેશ પ્રભુનું પાવનકારી નામ,
  ગણાધ્યક્ષના શરણ માત્રથી બને છે સઘળાં કામ
    જય બોલો જય લંબોદરની, કરશે તે ઉધ્ધાર...  વિઘ્ન...
દૂંદારા આ દેવ ગજાનન કરશે બેડો પાર,
  પૂજન કરીએ એકદંતનું ધન્ય થશે અવતાર,
    મૂષક વાહન ગણપતિ કેરું, શોભે છે સહકાર...  વિઘ્ન...
મોદક ચરણે ધરીયે કરીએ ગણપતિનુ ગુણગાન,
  અર્ચન ચિંતન કિર્તન કરીએ ચરણામૃતનું પાન,
    વરદાયક છે ભોળા ભગવંત
    વરદાયક છે પૂરા કરશે સ્વપ્ન બધા સાકાર...  વિઘ્ન...
વિઘ્ન બધા હરનાર ગૌરીપુત્ર ગણેશ...
સર્વ સુખો દેનાર ગૌરીપુત્ર ગણેશ...
ૐ
ગણપતિ વહેલા આવો શ્રી રામજીની ધૂનમાં
 TC  "ગણપતિ વહેલા આવો શ્રી રામજીની ધૂનમાં" ગણપતિ વહેલા આવો શ્રી રામજીની ધૂનમાં (૨)
  રામજીની ધૂનમાં શ્રી રામજીની ધૂનમાં...  ગણપતિ...
ગણપતિ વહેલા આવો સાથે રિદ્ધિ સિદ્ધિ લાવો
  હનુમંત વહેલા આવો શ્રી રામજીની ધૂનમાં...  ગણપતિ...
શિવજી વહેલા આવો સાથે પાર્વતીને લાવો
  કાર્તિક વહેલા આવો શ્રી રામજીની ધૂનમાં...  ગણપતિ...
બ્રહ્મા વહેલા આવો સાથે બ્રહ્માણીને લાવો
  નારદ વહેલા આવો શ્રી રામજીની ધૂનમાં...  ગણપતિ...
સંતો વહેલા આવો સાથે ભક્તજનોને લાવો
  ગુણહરીનાં ગાવો શ્રી રામજીની ધૂનમાં...  ગણપતિ...
ભક્તો ભેગા થાઓ સૌએ એવી ધૂન મચાવો
  અંબા મંડળમાં આવો શ્રી રામજીની ધૂનમાં...  ગણપતિ...
ૐ
ઓ દુનિયાનાં દુઃખ હરનારાં, તું જાતે દુઃખી કેમ થયો
 TC  "ઓ દુનિયાનાં દુઃખ હરનારાં, તું જાતે દુઃખી કેમ થયો" ઓ દુનિયાનાં દુઃખ હરનારાં, તું જાતે દુઃખી કેમ થયો,
  મા-બાપને જોયા બંધનમાં, પછી ગોકુળમાં તું કેમ ગયો...


ઓ દુનિયાનાં...
તું ચૌદ લોકનો છે સ્વામી, ઘટ ઘટ વ્યાપી અંતરયામી,
  સુંદર સઘળાં સ્થળ છોડીને, તારો જનમ જેલમાં કેમ થયો...


ઓ દુનિયાનાં...
તું અજય અભયને અવિનાશી, કોની બીકે ગયો ગોકુળ નાશી,
  મધરાતે ને ભર વરસાદે કહેને હેરાન શીદ થયો...


ઓ દુનિયાનાં...
તું જગત ગુરૂને જ્ઞાનેશ્વર, ભગવત ગીતાનો યોગેશ્વર,
  નિર્બંધ છતાં વ્રજ ગોવાલણનાં બંધનમાં તું કેમ રહ્યો...


ઓ દુનિયાનાં...
પ્રારબ્ધ તો સર્વે ભોગવવાનું, કર્માધીન સુખદુઃખ મળવાનું,
  સંસારી એમાં શું સમજે, સંતો તારા સમજી તો ગયો...



ઓ દુનિયાનાં...
ૐ
હું તો જમનાં તીરે ગઈતી રાજ
 TC  "હું તો જમનાં તીરે ગઈતી રાજ" હું તો જમનાં તીરે ગઈતી રાજ કાના હાંરે મારું મન લાગ્યું
  એની નજરો નજર એક થઈતી રાજ કાના હાંરે મારું મન લાગ્યું
એને જોયો ને મન મારું મોહ્યું રાજ કાના હાંરે મારું મન લાગ્યું
  હે ભાન હૈયાનું મેં તો ખોયું રાજ કાના હાંરે મારું મન લાગ્યું
હે મારા કાળજડે પ્રેમ બાણ વાગ્યા રાજ કાના હાંરે મારું મન લાગ્યું
  હે ભાવ એના તે વશમાં લાગ્યા રાજ કાના હાંરે મારું મન લાગ્યું
હે મને ખાવું પાવું ના ભાવે રાજ કાના હાંરે મારું મન લાગ્યું
  હે મારાં સપનામાં રોજ રોજ આવે રાજ કાના હાંરે મારું મન લાગ્યું
હે મારી સાહેલી સૌએ પૂછે રાજ કાના હાંરે મારું મન લાગ્યું
  હે એનો જવાબ કાંઈનાં સુઝે રાજ કાના હાંરે મારું મન લાગ્યું
હે એની મોરલીએ કામણ કીધાં રાજ કાના હાંરે મારું મન લાગ્યું
  હે ચીત સખીયોનાં ચોરી લીધાં રાજ કાના હાંરે મારું મન લાગ્યું
ૐ
( મન-દલ, વશમાં-અધીન-તાબે-કાબૂમાં, કામણ-વશીકરણ-મોહિની )
કહું રાજા રણછોડની વાર્તા
 TC  "કહું રાજા રણછોડની વાર્તા" કહું રાજા રણછોડની વાર્તા, જ્યાંરે નાનાં હતાં ત્યાંરે ગાયો ચારતા
  એતો મુખ પર મોરલી ધરતા, જ્યાંરે નાનાં હતાં ત્યાંરે ગાયો ચારતા
આવે ગોવાળોની સાથ ખાવે માખણ પરભાત
  એતો ગોપીઓનાં ઘરમાં પેસી જાતા...  જ્યાંરે નાનાં...
હે દેતા મામા-માસી ત્રાસ, એનો કરી નાખ્યો નાશ,
  એતો રાક્ષસ સહુંને સંહારતાં... જ્યાંરે નાનાં...
હે કર્યો કૌરવનો નાશ, રહ્યાં પાંડવોની સાથ,
  એતો શરણે આવેલાને તારતા... જ્યાંરે નાનાં...
હે લીધી દ્વારકાની વાટ, આવ્યા ડાકોર ગામ,
  એતો પાપીને પાવન કરતાં...  જ્યાંરે નાનાં...
મને દર્શનની આશ, પ્રભુ પૂરો મારી આશ,
  સખી મંડળની વિનંતી સ્વીકારતા...  જ્યાંરે નાનાં...
( ધૂન )
હરે રામા રામા રામ સીતારામ રામ રામ (૨)
હરે શ્યામા શ્યામા શ્યામ રાધેશ્યામ શ્યામ શ્યામ (૨)
ૐ
ચોરી ચોરી માખણ ખાઈ ગયો રે
 TC  "ચોરી ચોરી માખણ ખાઈ ગયો રે" ચોરી ચોરી માખણ ખાઈ ગયો રે,
  વો તો છોરો ગોવાલ કો... (૨)
મેં ને ઉસે પૂછા કી નામ તેરા ક્યાં હે
  કીશન કનૈયા બતાઈ ગયો રે...  વો તો છોરો...
મેં ને ઉસે પૂછા મા-બાપ તેરે કૌન હે
  નંદ યશોદા બતાઈ ગયો રે...  વો તો છોરો...
મેં ને ઉસે પૂછા કી ખાના તેરા ક્યાં હે
  માખન મીસરી બતાઈ ગયો રે...  વો તો છોરો...
મેં ને ઉસે પૂછા કી પ્યારી તેરી કૌન હે
  રાધા રાણીજી બતાઈ ગયો રે...  વો તો છોરો...
ૐ
રાધે રાધે જપો ચલે આયેંગે બિહારી
 TC  "રાધે રાધે જપો ચલે આયેંગે બિહારી" રાધે રાધે જપો ચલે આયેંગે બિહારી (૨)
  આયેંગે બિહારી ચલે આયેંગે બિહારી...  રાધે રાધે...
રાધારાણી ચંદા ચકોર હે બિહારી,
  રાધારાણી મીસરી તો સ્વાદ હે બિહારી...  રાધે રાધે...
રાધા મેરી ગંગા તો ધાર હે બિહારી,
  રાધારાણી તન હે તો પ્રાણ બિહારી...  રાધે રાધે...
રાધારાણી સાગર તરંગ હે બિહારી,
  રાધારાણી મોહની તો મોહન બિહારી...  રાધે રાધે...
રાધારાણી ગોરી તો સાંવરે બિહારી,
  રાધારાણી ભોલી ભાલી ચંચલ બિહારી...  રાધે રાધે...
રાધારાણી નથની કંગન હે બિહારી,
  રાધારાણી મોરલી તો તાન હે બિહારી...  રાધે રાધે...
ૐ
હરિ કેરા છે હજાર નામ
 TC  "હરિ કેરા છે હજાર નામ" હરિ કેરા છે હજાર નામ, એક નામ બોલો તો બસ છે
  ઉઘડે અંતર કેરા દ્વાર, એક નામ બોલો તો બસ છે...  હરિ કેરા...
શ્રદ્ધા વિશ્વાસ હોય ઉરમાં ઉલ્લાસ હોય,
  સાંધ્યા હોય અંતરનાં તાર...  એક નામ...
વૃત્તી નિર્મળ હોય મનને આરામ હોય,
  રોમ રોમ હોય રણકાર...  એક નામ...
ચિતડું પ્રસન્ન હોય ખરેખરી ખંત હોય,
  ચિંતાનો હોય નહિ ભાર...  એક નામ...
નિત્ય સત્‌સંગ હોય ભક્તિનો રંગ હોય,
  ભાવ હોય અંતરનો ભાર...  એક નામ...
રામ કહો કૃષ્ણ કહો હરિ કહો ઓમ કહો,
  નિરાકાર થાય સાકાર...  એક નામ...
ૐ
( ખંત-હોંશ-ઉમંગ )
પ્રભુ હું તો માગું એટલું આપો
 TC  "પ્રભુ હું તો માગું એટલું આપો" પ્રભુ હું તો માગું એટલું આપો,
  બીજું રે કાંઈ જોઈતું નથી રે લોલ
વ્હાલા મારા બંધન ચોર્યાસીનાં કોપો,
  બીજું રે કાંઈ જોઈતું નથી રે લોલ... (ટેક)
ભક્તિનો રંગ મને એવો લગાડજો
  કામ અને ક્રોધ મારી સામે ના લાવશો
  વ્હાલા મને ઝાંખી તમારી કરાવો...  બીજું રે...
દિવસ ને રાત તારા ભજન ગાઉં છું,
  ગાતા ગાતા હું તો લીન બની જાઉં છું,
  વ્હાલા મને એટલી હિંમત આપો...  બીજું રે...
સંસારનાં સુખ મારે ફુ઼ટી બદામનાં
  ધનને વૈભવ વ્હાલા મારે શાં કામનાં,
  વ્હાલા હું તો જપું તમારી માળા...  બીજું રે...
રાતે સુઉ ત્યારે સપનામાં આવજો,
  મંદ મંદ હાસ્ય કરી મુજને બોલાવજો,
  વ્હાલા મારું જીવન સેવામાં વીતાવો...  બીજું રે...
ગોવિંદના નાથ મારી એક વાત માનજો,
  દાસી બનાવી મને ચરણોમાં રાખજો,
  વ્હાલા મારા બંધન ચોર્યાસી કાપો...  બીજું રે...
ૐ
હો હો રે કાન લાગે રૂપાળો
 TC  "હો હો રે કાન લાગે રૂપાળો" હો હો રે કાન લાગે રૂપાળો (૨)
  લાગે રૂપાળો એ તો મોરલીવાળો...
ગોરા ગોરા મુખડાને જાદું ભરી આંખડી,
  માથે શોભે છે એને લાલ પીળી પાઘડી,
    નંદજીનો લાલો લાલ લાગે લટકારો...  હો હો રે...
પીળાં પીતાંબર ને જરકસી જામા,
  ગળે શોભે છે એને વૈજંતી માળા,
    તેડી એની બંસરી ને તેડી એની આંખડી...  હો હો રે...
કાળો કાળો તોય કામણગારો,
  સખીઓનો શ્યામ કરે નિત નવો ચારો,
    માખણનો ચોર એતો માખણ ખાનારો...  હો હો રે...
ૐ
( જરકસી-કસબી-જરીકામવાળું, જામા-કપડાં )
આવે છે રે આવે છે
 TC  "આવે છે રે આવે છે" આવે છે રે આવે છે, ઋણ ચુકવવા રામ મારો આવે છે
આવે છે રે આવે છે, રૂમઝુમ કરતો શ્યામ મારો આવે છે
નરસિંહ મહેતાનું સ્વરૂપ લઈને,
  હે શામળીયો શ્રાદ્ધ ધરાવે છે...  રૂમઝુમ કરતો...
કુંવરબાઈનાં મેણાને ભાંગવા,
  હે મોહન મામેરા લાવે છે...  રૂમઝુમ કરતો...
શામળશા શેઠ બની આવ્યા ત્રીકમજી,
  હે હુંડીનાં નાણાં ચુકવે છે...  રૂમઝુમ કરતો...
માંડવિક રાજાનો મદ ઉતારવા,
  હે મહેતાને હાર પહેરાવે છે...  રૂમઝુમ કરતો...
વિઠોબા વેઠીયાની રૂપે આવીને,  હે ધર્મનું ભરણું ભરાવે છે...
પાંચાલી બેનનાં પાટાને સાટે,  હે નવસો નવ્વાણું ચીર લાવે છે...
રાણાએ મોકલેલા મીરાંનાં ઝેરને,  હે અમૃત કરીને પીવડાવે છે...
મિત્ર સુદામા નાં મુઠ્ઠી તાંદુલથી,  હે વૈભવનાં મહેલ સજાવે છે...
શબરીનાં બોરનો બદલો દેવાને,  હે સંકેત ધામ લઈ આવે છે...
સંકટ સમયની સાંકળ ગોવિંદની,
  હે ભક્તોનાં દુઃખડાં ભુલાવે છે...  રૂમઝુમ કરતો...
ૐ
(સાટે-બદલે-બદલામાં
જગતમાં એક જ એવો જન્મ્યો
 TC  "જગતમાં એક જ એવો જન્મ્યો" જગતમાં એક જ જન્મ્યો રે જેણે રામને ઋણી રાખ્યાં
રામને  ચોપડે  થાપણ  કેરા  ભંડાર  ભરીને  રાખ્યાં
  ન કરી કદીએ ઉઘરાણી તેમ સામા ચોપડા ન રાખ્યાં...


જગતમાં... 

માગણા  કેરા વેણ હરખથી કોઈને  મોઢે  ન  ભાખ્યાં
  રામકૃપાના  સુખ  સંસારી   સ્વાદભર્યાં  નવ ચાખ્યાં


જગતમાં... 

હરિએ કંઠમાં  હાર પહેરાવ્યો  મોતી મોઢામાં નાખ્યાં
  મોતીડાં  કરડી  માળાઉં  ફેંકી  તાગડાં તોડી નાખ્યાં


જગતમાં... 

રામનાં  સઘળાં કામ કર્યાં  ને  બેહણાં બારણે રાખ્યાં
  રાજસત્તામાં  ભડકાં  ભાળ્યાં  ધૂડ્યમાં  ધામા નાખ્યાં


જગતમાં... 

અંજની માતાની  કુખ  ઉજાળી  નિત રખોપાં રાખ્યાં
  ચોકી  રામની  કદી  ન  છોડી  ઝાંપે ઉતારા રાખ્યાં


જગતમાં... 

કાગ કહે બદલો ન માગ્યો  પોરહ કદીએ ન ભાખ્યાં
  જેણે બદલો  લીધો  એનાં  મોઢાં  પડી ગીયાં ઝાંખા


જગતમાં... 

ૐ
-દુલા ભાયા કાગ
ૐ
ૐ
ૐ
ૐ
ૐ

